
s#f અરજદારના  વિદ્વાન  વકીલ  શ્રી  એસ  એમ  રાઠોડ  દ્વારા  રજૂઆત

કરવામાં આવી છે કે આરોપી નિર્દોષ છે. તેણે કોઈ ગુનાહિત કૃત્ય કર્યું

નથી.  આરોપીની  તારીખ  9/3/2026  ના  રોજ  ધરપકડ  કરવામાં

આવી છે,  ત્યારથી જ્યુડિશ્યલ કસ્ટડીમાં છે.  આરોપી સામે આકે્ષપ

કરવામાં આવેલી તમામ કલમો જામીન લાયક ગુનાની છે. આરોપીનો

કોઈ ગુનાહિત ઇતિહાસ નથી. આરોપી સ્થાનિક રહેવાસી છે. પોલીસ

તપાસ પૂર્ણ કરી અને ચાર્જશીટ કરે તેમાં ખૂબ વાર લાગે તેમ છે અને

ત્યાં સુધી હાલના અરજદારને જ્યુડિશ્યલ કસ્ટડીમાં રાખી મુકવો પડે

તેવા  કોઈ  સંજોગો  નથી.  તે  સંજોગોમાં  અરજદારને  યોગ્ય  શરતોને

આધીન જામીન  મુક્ત કરવા  માટે  વિનંતી  કરેલી  છે.  વધુમાં  એવી

રજૂઆત કરી છે કે આ ગુનાની ફરિયાદમાં એવો આરોપ લગાવવામાં

આવ્યો છે કે    Google Pay ના માધ્યમથી ₹23  લાખની રકમનો

ફ્રોડ  કરવામાં  આવ્યો.  પરંતુ  દાખલ  થયેલી  ફરિયાદ  હાલના

અરજદારના નામ જોગ દાખલ થયેલી નથી. અજાણ્યા ઇસમની સામે

આ ફરિયાદ દાખલ કરવામાં આવી છે. આ ગુનામાં ખોટી રીતે હાલના

અરજદારને સંડોવી દવેામાં આવ્યા છે. હાલના અરજદાર પાસેથી કોઈ

મુદ્દામાલ પણ રિકવર થયેલો નથી.  તે સંજોગોમાં અરજદાર નિર્દોષ

છે.  તેને  યોગ્ય શરતોને  આધીન જામીન મુક્ત કરવા  માટે  વિનંતી

કરેલી છે.

s$f સરકારશ્રી  તરફે  વિદ્વાન  જિલ્લા  સરકારી  વકીલ  શ્રી  રાવલ  દ્વારા

રજૂઆત કરવામાં આવી છે કે હાલના અરજદારની આ ગુનામાં પ્રથમ

દર્શનીય સંડોવણી છે. અરજદારે ખૂબ મોટી રકમનો ફ્રોડ કર્યો છે અને

 Google પે  ના  માધ્યમથી  સાયબર  ફ્રોડ  કરવામાં  આવ્યો  હોય

ગુનાની ગંભીરતા ખૂબ વધારે છે તેથી અરજદારને જામીન મુક્ત કરી

શકાય નહીં.  વધુમાં એવી રજૂઆત કરી છે કે જો અરજદારને જામીન

મુક્ત કરવામાં આવશે તો અરજદાર ફરીથી આવા જ પ્રકારના ગુનાઓ

કરશે તેવી પણ દેખતી સંભાવના છે.  ગુનાની તપાસ ચાલી રહી છે

અને તે દરમિયાન જો અરજદારને જામીન મુક્ત કરવામાં આવે તો તે

પુરાવાનો  નાશ કરે  કે  સાક્ષીઓ સાથે  ધાકધમકી  આપે  તેવી  પણ

સંભાવના  છે.  તેને  ધ્યાનમાં  રાખીને  અરજદારની  જામીન  અરજી

નામંજૂર કરવા માટે વિનંતી કરેલી છે.

